
Բանալի բառեր՝ հեղափոխություն, միապետականներ, 

հանրապետականներ, քաղաքացիական պատերազմ, զինադադար, 

շրջափակում, համաձայնագիր, առճակատում, ցեղեր, հաշտեցում: 

 

1962 թ. սեպտեմբերի 26-ին Հյուսիսային Եմենում (որը 

Համիդ Ադ-Դին ընտանիքի կողմից) տեղի ունեցավ «Ազատ 

սպաների» զինված հեղաշրջումը, որի արդյունքում իշխանության 

եկան հանրապետության կողմնակիցները: Հեղափոխության 

առաջնորդ Աբդալլահ Սալլալը դարձավ պետության նախագահ: 

Հանրապետականներին հաջողվեց իշխանությունից հեռացնել 

միապետականներին և նրանց նորահռչակ շիա-զեյդի իմամ 

Մուհամմադ Ալ-Բադրին, լուծարել Եմենի մութավաքիլիական 

թագավորությունը և հռչակել Եմենի Արաբական 

Հանրապետությունը (ԵԱՀ): Ալ-Բադրը հեռացավ դեպի եմենա-

սաուդական սահման, որտեղից սկսեց իրեն հավատարիմ 

շիայական ցեղերի երկրապահական ուժերը համախմբելով՝ 

հարձակման նախապատրաստվել: Իմամ Ալ-Բադրն ուներ նաև 

Սաուդյան Արաբիայի Թագավորության (ՍԱԹ) իշխող Ալ Սաուդ 

ընտանիքի աջակցությունը: Կարճ ժամանակ անց 

միապետականների և հանրապետականների առճակատումը 

վերաճեց քաղաքացիական, իսկ հետագայում՝ 

տարածաշրջանային պատերազմի: Միապետականներին 

ռազմական, դիվանագիտական, լոգիստիկ և այլևայլ 

օգնություններ տրամադրեցին Սաուդյան Արաբիան, Հորդանանը, 

նաև՝ Մեծ Բրիտանիան և ԱՄՆ-ը: Հանրապետականներին նշված 

ոլորտներում աջակցեցին Եգիպտոսն ու Խորհրդային Միությունը: 

Եգիպտոսը միապետականներին տրամադրեց ռազմամթերք, 

ռազմական տեխնիկա և զինուժ՝ ուղղակիորեն ներգրավվելով 

պատերազմում1, ԽՍՀՄ-ը՝ ռազմական ուղղաթիռներ և կործանիչներ2: 

Հյուսիսային Եմենի քաղաքացիական պատերազմի ընթացքում թե՛ 

Եգիպտոսի և թե՛ Սաուդյան Արաբիայի քաղաքականությունը 

հարևան արաբական պետության ներքին գործերին միջամտելու 

օրինակ է, որը հակասում էր հենց Արաբական պետությունների 

լիգայի կանոնադրությանը:  

 Գամալ Աբդել Նասերը, ով հայտնի էր արաբական 

ազգայնականության, միասնության և համերաշխության 

գաղափարների սեփական մեկնաբանությամբ (որը ստացավ 

նասերիզմ անունը), Եմենի ներքաղաքական գործընթացներին 

միջամտեց հանրապետականների խնդրանքով: Նասերը 

միապետական համակարգի հակառակորդ էր, որի ապացույցը 

նրա ակտիվ դերակատարությունն էր եգիպտական «Ազատ 

սպաներ» խմբավորման մեջ, որը, ինչպես հայտնի է, 1952 թ. 

հուլիսի 23-ին Եգիպտոսում իրականացրեց զինված 

հեղափոխություն: Դրա արդյունքում միապետությունը փլուզվեց, 

Ֆարուկ թագավորը (1936-1952) հեռացվեց իշխանությունից, իսկ 

                                                        
1  Եգիպտոսը Եմենում օգտագործեց Յակ-11, Միգ-15 և Միգ-17 կործանիչներ, 

Իլյուշին Իլ-28 ռմբակոծիչներ, Իլյուշին Իլ-14 և Միլ Մի-4 տրանսպորտային 

ուղղաթիռներ, նաև՝ Տուպելով ռմբակոծիչներ: Կործանիչների հիմնական 

անձնակազմը եգիպտացիներ էին, բացառությամբ Տուպելով ռմբակոծիչների, 

որոնք ունեին խառը՝ եգիպտական և խորհրդային անձնակազմեր 1 : Ողջ 

պատերազմի ընթացքում եգիպտացիները բազմաթիվ օդային թռիչքներ 

իրականացրին: 
2 Sandler, Stanley, Ground Warfare, The International Encyclopedia, vol. 1, 2002, p. 977. 

Եգիպտոսը ձերբազատվեց Անգլիայից ունեցած 

գաղութատիրական կախվածությունից: Այնպես որ, Հյուսիսային 

Եմենի քաղաքացիական պատերազմում ներգրավվելով՝ Նասերն ի 

ցույց դրեց, որ պատրաստ է սատարել արաբական աշխարհում 

հանրապետական կարգերի հաստատմանը: Եթե սրան 

ավելացնենք նաև այն հանգամանքը, որ Եմենի 

միապետականներին աջակցում էր Սաուդյան Արաբիան, որի 

նկատմամբ Եգիպտոսի մոտեցումները միանշանակ չէին, ապա 

պարզ են դառնում Եմենի հարցում Նասերի քաղաքական 

ձգտումները3:  

Հատկանշական է, որ պատերազմի մեկնարկից անմիջապես 

հետո Եգիպտոսի նախագահ Գամալ Աբդել Նասերը սկսեց Եմեն 

կանոնավոր ցամաքային զորքեր ուղարկել: Եթե սկզբում խոսքը մի 

քանի հազարանոց բանակի մասին էր, ապա պատերազմից 

ամիսներ անց հարևան երկրում Եգիպտոսը մոտ 15000-անոց 

կանոնավոր բանակ ուներ: 1963 թ. այդ թիվը հասավ 36000-ի, իսկ 

1964 թ.՝ 50000-ի, հետագայում՝ 70000-ի: Եգիպտոսի ընդհանուր 

զինուժը Եմենում բաժանված էր տարբեր ստորաբաժանումների՝ 

հրթիռային, տանկային, հատուկ ուժեր, դեսանտային ուժեր և 

այլն4: Ի դեպ, եգիպտական ավիացիան ժամանակ առ ժամանակ 

ռմբակոծում էր Սաուդյան Արաբիայի հարավ-արևմտյան Նաջրան 

                                                        
3 Սաուդյան Արաբիան աստվածապետություն է: Պետության և հասարակության 

կառավարման հիմքում ընկած է շարիաթը: Տիրապետող 

գաղափարախոսությունը վահաբականությունն է, որը սուննի իսլամի 

սաուդական մեկնաբանությունն է: ՍԱԹ-ը համարվում է մուսուլմանական 

սրբատեղիների հայրենիքը: Նշված ժամանակահատվածում Սաուդյան Արաբիան 

ուներ Եգիպտոսից միանգամայն տարբեր արտաքին քաղաքական 

կողմնորոշումներ և համարվում էր միջազգային իսլամական համերաշխության և 

միասնության գաղափարախոս պետություն: ՍԱԹ-ը ԱՄՆ-ի, ինչպես նաև Մեծ 

Բրիտանիայի կարևորագույն ռազմավարական դաշնակիցն էր: 
4 Aboul-Enein, Youssef, The Egyptian-Yemeni War. Egyptian Perspectives on Guerrilla 

Warfare, Infantry Magazine, Jan-Feb, 2004. 

և նավահանգստային Ջիզան քաղաքները, որոնք 

միապետականների հենակետերն էին: Եգիպտոսի ռազմական 

գործողությունների ակտիվացմանն ի պատասխան՝ սաուդցիները 

ձեռք բերեցին բրիտանական հակաօդային պաշտպանության 

համակարգեր: Սաուդյան Արաբիան խնդրեց նաև ԱՄՆ-ի 

աջակցությունը: Նախագահ Քենեդին Դահրանի ավիաբազա 

ուղարկեց կործանիչներ ու ռմբակոծիչներ՝ Նասերին ի ցույց դնելով 

Սաուդյան Արաբիայում սեփական շահերը պաշտպանելու 

Վաշինգտոնի հանձնառության լրջությունը5:  

1964 թ. սեպտեմբերին Գամալ Աբդել Նասերը և սաուդական 

արքայազն Ֆեյսալը հանդիպեցին Արաբական պետությունների 

լիգայի Ալեքսանդրիայի գագաթաժողովում: Այդ շրջանում 

Եգիպտոսը Եմենում ուներ մոտ 40000-ի հասնող 

զորամիավորումներ, իսկ զոհերի թիվը գնահատվում էր մոտ 

100006:  

Գագաթաժողովի շրջանակներում երկու պետությունների 

ղեկավարներին հաջողվեց համաձայնագիր կնքել հետևյալ 

հարցերի շուրջ. 1.համագործակցել Եմենի տարբեր 

խմբավորումների միջև հակասությունները հարթելու 

ուղղությամբ. 2. համատեղ աշխատել՝ կանխելու զինված 

բախումները Եմենում. 3. հասնել խաղաղության համաձայնագրի 

կնքմանը 7 : Եգիպտոսի և Սաուդյան Արաբիայի ձեռք բերած 

համաձայնությունը սկսեց լայնորեն քննարկվել արաբական 

աշխարհում: Վաշինգտոնում այն դրական արձագանք գտավ՝ 

որպես քաղաքացիական պատերազմի խաղաղ կարգավորման 

վճռորոշ քայլ: Նասերը և Ֆեյսալը ջերմորեն գրկախառնվեցին 

Ալեքսանդրիայի օդանավակայանում և միմյանց անվանեցին 

                                                        
5 Նույն տեղում:  
6 "The Alexandria Duet", Time, 1964-09-25. 
7 Նույն տեղում: 

http://www.time.com/time/magazine/article/0,9171,876168,00.html

եղբայր: Ֆեյսալն ասաց, որ ինքը հեռանում է Եգիպտոսից՝ Նասերի 

նկատմամբ սիրով լցված8:  

1964 թ. նոյեմբերի 2-ին Սուդանի Էրքվիթ քաղաքում տեղի 

ունեցավ գաղտնի կոնֆերանս հանրապետականների ու 

միապետականների միջև Եգիպտոսի և Սաուդյան Արաբիայի 

միջնորդությամբ, որտեղ կողմերը, չնայած չկարողացան 

համաձայնության գալ Եմենի կառավարման համաձայնեցված 

համակարգի հարցում, սակայն հայտարարեցին զինադադարի 

մասին, որը պետք է գործեր նոյեմբերի 8-ից: Երկու կողմերից 

աշիրեթապետները մեծ ոգևորությամբ ընդունեցին զինադադարի 

որոշումը 9 : Որոշվեց կոալիցիոն կառավարություն ստեղծել 10 : 

Ծրագրվեց նոյեմբերի 23-ին 168 ցեղային առաջնորդների 

հանդիպում կազմակերպել, որը հետագայում տեղափոխվեց 

նոյեմբերի 30-ին, իսկ հետո հետաձգվեց անորոշ ժամանակով: 

Շուտով զինադադարի ռեժիմը խախտվեց, որի համար 

հանրապետականներն ու միապետականները մեղադրում էին 

միմյանց ու դաշնակիցներին11: Պարզ էր, որ նրանք այդ շրջանում 

զիջումների պատրաստ չէին:  

Միապետականներն այս շրջանում ունեին 7 բանակային 

ստորաբաժանում, որոնցից յուրաքանչյուրում ներգրավված էր 3-

10000 զինվոր: Ընդհանուր առմամբ, նրանց զինված ուժերում 

ներգրավված էր մոտ 40-60000 զինվորական12: 

Թե՛ Սաուդյան Արաբիան և թե՛, առավելս ևս, Եգիպտոսը 

բավական թանկ էին վճարում Եմենի պատերազմի համար: 

Եգիպտոսի վրա Եմենի պատերազմն օրական նստում էր 500000 

                                                        
8 Նույն տեղում:  
9 Schmidt, Dana Adams, Yemen: The Unknown War, 1968, Bodley Head, p. 207. 
10 Նույն տեղում, էջ 208-209: 
11 Նույն տեղում, էջ 209: 
12 Schmidt, Dana Adams, Yemen: The Unknown War, նշվ.աշխ., էջ 233:  

դոլար13: 1965 թ. Եգիպտոսի արտաքին պարտքը կազմում էր մոտ 3 

միլիարդ դոլար: Սակայն Նասերը դեռ չէր ցանկանում հանձնվել: 

Եռյակ ագրեսիայի դեմ եգիպտական զինուժի հաղթանակի 

տարելիցը օրը՝ 1965 թ. հունիսին, Պորտ Սաիդում ելույթ 

ունենալով՝ Նասերը խոստովանեց, որ Եգիպտոսը բախվել է 

բազմաթիվ դժվարությունների, որոնք հաղթահարելու համար 

զոհաբերություններ և լուրջ աշխատանք է պետք՝ նշելով, որ 

կախարդական փայտիկ չունի14:  

Օգոստոսի վերջին Նասերը փորձեց համոզել Խորհրդային 

Միությանը՝ ավելի լայն չափով ներգրավվել Եմենի 

պատերազմում: Բացի այդ, նա խնդրեց չեղարկել ԽՍՀՄ-ին 500 

միլիոն դոլարի պարտքը, որպեսզի կարողանա օգնել 

հանրապետականներին15:  

Քաղաքացիական պատերազմի ողջ ընթացքում ո՛չ 

միապետականներին, ո՛չ հանրապետականներին չէր հաջողվում 

շեշտակի հաղթանակ ապահովել: Ժամանակ առ ժամանակ 

նրանցից որևէ մեկը առավելություն էր ձեռք բերում մյուսի 

նկատմամբ, և իրավիճակն արագորեն փոխվում էր: 1966 թ. 

մարտին եգիպտական ուժերը, որոնք հաշվվում էին մոտ 60000, 

սկսեցին ամենամեծ ռազմական գրոհը: Միապետականները 

պատասխան գործողություններ իրականացրեցին, որից հետո 

Եգիպտոսին դաշնակից ուժերը Սաուդյան Արաբիայի տարածքում 

սադրիչ ռմբակոծություններ իրականացրեցին16:  

1965 թ. մայիսին Նասերը հայտարարեց, որ պատերազմը 

մտնում է նոր փուլ՝ անվանելով այն խորը շունչ քաշելու 

                                                        
13 A Man to end the war, Time, 1965-05-07.  
14 Fewer Curses. More Sense, Time, 1965.12.31. 
15  Safran, Nadav, Saudi Arabia: The Ceaseless Quest for Security, New York, Cornell 

University Press, 1988, p. 120:  
16 Նույն տեղում, էջ 121: 

ռազմավարություն: Նոր ծրագրով նախատեսվում էր բանակային 

ստորաբաժանումներում զինվորների թվաքանակը 70000-ից 

իջեցնել 40000-ի, դուրս բերել ուժերը Եմենի արևելյան և 

հյուսիսային մի շարք շրջաններից՝ թողնելով միայն Կարմիր ծովի 

առափնյա հատվածներում, հյուսիսային սահմանամերձ 

շրջաններում, ներառյալ Հաջջան և Սանաան, և վերջապես 

Հարավային Արաբիայի Ֆեդերացիայի հետ սահմանային 

շրջանները: Ի դեպ, Նասերը հաստատեց, որ գրոհները 

սաուդական Նաջրանի, Ջիզանի և «ագրեսիաների հենակետերի» 

ուղղությամբ շարունակվելու են՝ հիմնավորելով, թե դրանք 

եմենական քաղաքներ են, որոնք սաուդցիները բռնագրավել են 

1930 թ.17:  

Ստեղծված լարված իրավիճակում ԱՄՆ-ի պետքարտուղարի՝ 

Միջին Արևելքի և Հարավային Ասիայի գծով օգնականը մեկնեց 

տարածաշրջան՝ հանդիպելու Ֆեյսալին և Նասերին: 

Ալեքսանդրիայում կայացած հանդիպման ժամանակ Նասերն 

ասաց, որ հրաժարվում է հանել իր զորքերը Եմենից: Սակայն այս 

դեպքում ԱՄՆ-ը սպառնում էր դադարեցնել Եգիպտոսին 

տրամադրել տարեկան 150 միլիոն արժողությամբ նոր՝ 

պարենային օգնության ծրագիրը և 100 միլիոն դոլար՝ 

արդյունաբերության զարգացման համար18: Մի քանի ամիս անց 

ԽՍՀՄ Նախարարների խորհրդի նախագահ Ալեքսեյ Կոսիգինը 

զգուշացրեց Եգիպտոսին ռիսկի չդիմել պարենի՝ ամերիկյան 

ծրագրի դադարեցման հարցում՝ նշելով, որ Մոսկվան չի կարող 

այդ հարցում աջակցել Եգիպտոսին19:  

                                                        
17 "Long Breath in Yemen", Time, 1966-05-13. 
18 Նույն տեղում: 
19 Նույն տեղում: 

http://www.time.com/time/magazine/article/0,9171,835488,00.html

Եմենական պատերազմում ԽՍՀՄ-ը կարող էր Եգիպտոսին 

աջակցել զենք- զինամթերքով, նաև՝ զինվորական կադրերով, 

սակայն մտավախություն ուներ, որ Սաուդյան Արաբիայի հետ 

առկա թնջուկը կարող է վերաճել Մերձավոր Արևելքում ավելի 

լայն հակամարտության: Մոսկվան Նասերին հասկացնել տվեց, որ 

հավանության չի արժանացնում Սաուդյան Արաբիայի վրա 

Եգիպտոսի հարձակումը20:  

Զուգահեռաբար, կողմերի միջև առճակատումը շարունակում 

էր լայն թափ հավաքել: 1967 թ. փետրվարին Նասերը 

հայտարարեց, որ Եմենում կմնա անգամ քսան տարի, եթե դրա 

կարիքը լինի: Իրենց հերթին միապետականները հայտարարեցին, 

որ պատրաստ են անգամ հիսուն տարի կռվել Եգիպտոսի դեմ, 

այնպես, ինչպես ժամանակին կռվեցին օսմանյան թուրքերի դեմ21:  

Իրավիճակը դրամատիկորեն փոխվեց ընդամենը մի քանի 

ամիս անց: 1967 թ. հունիսին արաբ-իսրայելական պատերազմի 

ժամանակ արաբները պարտություն կրեցին, իսկ Եգիպտոսը 

հայտնվեց բավական ծանր իրավիճակում: Ստեղծված 

պայմաններում Նասերն աննպատակահարմար գտավ 

շարունակել պատերազմը: Երկրի տնտեսությունը ծանր 

իրավիճակում էր հայտնվել: Ռազմական ծախսերը 140 միլիոնից 

դարձել էին մեկ միլիարդ: Արտաքին պարտքը կազում էր 1.5 

միլիարդ դոլար: Նասերը ստիպված էր իր բանակային 

ստորաբաժանումներից 15000 մարդու հետ կանչել Եմենից22:  

1967 թ. օգոստոսի 29-ից մինչև սեպտեմբերի 1-ը Արաբական 

պետությունների լիգայի Խարթումի գագաթաժողովում որոշվեց, 

որ Հյուսիսային Եմենի քաղաքացիական պատերազմը պետք է 

դադարեցվի: Այդ որոշման շրջանակներում Եգիպտոսը 

                                                        
20 "The New Caution", Time, 1966-05-27.  
21 “Revoltwithinawar”,Time, 1967-02-17. 
22 "Cruel & Difficult Struggle", Time, 1967-08-04.  

http://www.time.com/time/magazine/article/0,9171,835643,00.html
http://www.time.com/time/magazine/article/0,9171,837167,00.html

պարտավորվում էր դուրս բերել զորքերը Եմենից, իսկ Սաուդյան 

Արաբիան իր հերթին պետք է դադարեցներ միապետականներին 

տրվող ռազմական և այլևայլ օգնությունները 23 : Ստեղծվեց 

արաբական երեք երկրների՝ Սուդանի, Մարոկկոյի և Իրաքի 

արտգործնախարարներից կազմված հանձնախումբ, որի վրա 

դրվեց Եմենում համազգային կոնֆերանս կազմակերպելու 

պարտականությունը: Կոնֆերանսի շրջանակներում պետք է 

կազմվեր կոալիցիոն կառավարություն Եմենում գործող բոլոր 

քաղաքական խմբավորումներից: Այդ կառավարության կազմի մեջ 

պետք է մտնեին ԵԱՀ ղեկավարության ներկայացուցիչներ, 

միապետականներ և երրորդ ուժի ներկայացուցիչներ24: 

Խարթումի հանդիպմանը Եգիպտոսի արտաքին գործերի 

նախարար Մուհամմադ Ռիյադն առաջարկեց, որպեզի Եգիպտոսն 

ու Սաուդյան Արաբիան վերականգնեն 1965 թ. Ջիդդայի 

պայմանագիրը: Ֆայսալ թագավորը համամիտ էր արված 

առաջարկությանը, իսկ Բադրը նույնիսկ առաջարկեց օգնական 

զորքեր ուղարկել Եգիպտոսին՝ Իսրայելի դեմ կռվելու համար՝ 

ակնկալելով, որ Նասերը դուրս կբերի զորքերը Եմենից25: 

Արդյունքում, ապասառեցվեց ավելի քան 100 միլիոնի 

սաուդական օգնությունը Եգիպտոսին: Ֆեյսալը Եգիպտոսին 

վերադարձրեց մի քանի ազգայնացրած եգիպտական բանկեր 26 : 

Սաուդյան Արաբիան, Լիբիան և Քուվեյթը համաձայնեցին 

Եգիպտոսին տրամադրել ավելի քան 266 միլիոն տարեկան 

սուբիսադավորում, որից 154 միլիոնը պետք է վճարեր հենց 

Սաուդյան Արաբիան27:  

                                                        
23 КирсановЕ.,ЙемениСаудовскаяАравия:заклятыедрузья,http://www.iimes.ru. 
24 ВольковаЛ.,СаудавскаяАравия вмеждународныхотношениях,М.,1979,ст.137. 
25 "Coping in Khartoum", Time, 1967-08-11. 
26 "A Distant Peace", Time, 1967-09-15.  
27 Safran, Nadav, Saudi Arabia: The Ceaseless Quest for Security, նշվ.աշխ., էջ 122:  

http://www.time.com/time/magazine/article/0,9171,899694,00.html
http://www.time.com/time/magazine/article/0,9171,941141,00.html

1967 թ. նոյեմբերի 5-ին հանրապետականների պահպանողական՝ 

աջ թևը՝ հիմնականում ցեղերի առաջնորդներ, Սանաայում իրենց 

երկրապահական ուժերի օգնությամբ իրականացրեցին զինված 

հեղաշրջում՝ Սալլալին հեռացնելով իշխանությունից: Վերջինս 

քաղաքական ապաստան խնդրեց Իրաքից28: Հանրապետականների 

նոր կառավարությունը ղեկավարեցին Աբդ Ալ-Ռահման Իրյանին, 

Ահմադ Նուամանը և Մուհամմադ Ալի Օսմանը: Նոյեմբերի 23-ին 

վարչապետ նշանակվեց Հասան Ամրին29: 

Այս զարգացումներին ի պատասխան՝ միապետականները, 

որոնք տեղյակ էին, որ հանրապետականների ռազմական 

հնարավորությունները թուլացել են, կանոնավոր բանակի և 

համակիր ցեղերի միացյալ հիսուն հազարանոց բանակի 

օգնությամբ շրջափակեցին Սանաան: Սակայն 

միապետականների շրջանում նույնպես պառակտվածություն կար, 

և նրանք սկսեցին անհաջողություններ կրել: Ի վերջո, 1968 թ. 

փետրվարին նրանք հանեցին շրջափակումը: 

Հանրապետականները փաստացիորեն շահեցին պատերազմը 30 : 

Այդ ընթացքում Մեծ Բրիտանիան դուրս բերեց իր զորքերը 

Հարավային Արաբիայի ֆեդերացիայից, որը դարձավ Հարավային 

Եմեն31:  

Միապետականները, կարելի է ասել, պահպանեցին 

քաղաքական և հասարակական ակտիվությունն ընդհուպ մինչև 

1970 թ.: Այս ընթացքում բանակցությունները կողմերի միջև 

շարունակվում էին, սակայն թե՛ Սաուդյան Արաբիան, թե՛ 

Եգիպտոսը հարազատ էին մնում ձեռք բերված 

պայմանավորվածությանը՝ ձեռնպահ մնալով ներեմենական 

                                                        
28 “Whenfriendsfallout”,Time,1967-11-17. 
29 "The Siege of San'a", Time, 1967-12-15. 
30  Dresch, Paul, A History of Modern Yemen, Cambridge, New York, Cambridge 

University Press, 2000, p. 115. 
31 "Yoke of Independence", Time, 1967-11-24. 

http://www.time.com/time/magazine/article/0,9171,837593,00.html
http://www.time.com/time/magazine/article/0,9171,844159,00.html

խնդիրներին ուղղակի միջամտելուց: Հաշտության էին միտված 

նաև հանրապետականներն ու միապետականները: Պատահական 

չէ, որ Եմենի արտաքին գործերի նախարար Հասան Մաքքին 

հայտարարեց, թե ավելի լավ են բանակցությունների երկարաձիգ 

տարիները, քանի պատերազմի մեկ օրը32:  

ԵԱՀ-ի և Սաուդյան Արաբիայի միջև կնքված 1970 թ. 

համաձայնագրով ԵԱՀ-ն հրաժարվում էր Նաջրանից, Ջիզանից և 

այլ վիճելի տարածքներից, որոնք անցան Սաուդյան Արաբիային: 

ԵԱՀ-ն պարտավորվում էր բարեկամական հարաբերություններ 

հաստատել թե՛ Եգիպտոսի և թե՛ Սաուդյան Արաբիայի հետ: 

Հանրապետությունը պահպանելու համար ԵԱՀ նոր 

ղեկավարությունը, փաստորեն, ստիպված էր որոշ զիջումներ անել 

Էր Ռիադին: Իսկ Սաուդյան Արաբիայի համար այդ ժամանակ 

կարևոր էր Արաբական թերակղզում հեղափոխական օջախի 

վերացումը: 1970 թ. հուլիսի 23-ին Սաուդյան Արաբիան 

պաշտոնապես ճանաչեց ԵԱՀ-ն: Սաուդցիները Եմենի 

հանրապետությանը տրամադրեցին 20 միլիոն դոլարի 

դրամաշնորհ, որը հետագայում ևս ժամանակ առ ժամանակ 

տրամադրում էին, իսկ եմենական շեյխերը սկսեցին սաուդական 

թոշակներ ստանալ33: Թե՛ Եգիպտոսը և թե՛ Սաուդյան Արաբիան 

զերծ մնացին Եմենի գործերին միջամտելուց34: Հյուսիսային Եմենի 

քաղաքացիական պատերազմը, սակայն, Եմենի վերջին 

պատերազմը չէր: Եմենին դեռևս ծանր ու դժվարին տարիներին 

էին սպասվում, որի ապացույցն այս անգամ արդեն Հյուսիսային և 

Հարավային Եմենների միջև սկսված քաղաքացիական 

պատերազմն էր:  

                                                        
32 Dresch, Paul, A History of Modern Yemen, նշվ.աշխ., էջ 115: 
33 Նույն տեղում, էջ 124: 
34 Pollack, Kenneth M., Arabs at War: Military Effectiveness, 1948–1991. Studies in war, 

society, and the military, Lincoln, Nebraska: University of Nebraska Press, 2002, p. 54.  

https://en.wikipedia.org/wiki/Lincoln,_Nebraska

 Թե՛ Եգիպտոսի, թե՛ Սաուդյան Արաբիայի ռազմական 

ներգրավվածությունը Հյուսիսային Եմենում քաղաքացիական 

պատերազմի շրջանում կարելի է համարել կոպիտ 

միջամտություն այդ երկրի ներքին գործերին: Եմենի ճգնաժամը 

միջնորդավորված պատերազմի (proxy war) օրինակ էր, որտեղ 

բախվեցին տարածաշրջանի առանձին պետությունների, 

մասնավորապես՝ Եգիպտոսի և Սաուդյան Արաբիայի շահերը: 

 Հյուսիսային Եմենի ճգնաժամը «արաբական սառը 

պատերազմի» օրինակ էր35 , որն ըստ Մալքոլմ Քերի, ի ցույց էր 

դնում պայքարը միապետականների և ազգայնականների միջև 

Մերձավոր Արևելքում 1950-1960-ականներին: Իրականում 

Եմենում միապետական կարգերի տապալումն անհանգստացնում 

էր Սաուդյան Արաբիային և արաբական միապետական 

վարչակարգերին: Սաուդյան Արաբիան ոչ մի կերպ չէր 

ցանկանում թույլ տալ ո՛չ հանրապետականների հաղթանակը և 

ո՛չ էլ արաբական ազգայնականության գաղափարներով 

տոգորված Եգիպտոսի ազդեցության մեծացումը: 

 Մյուս կողմից, Նասերը, տարված պոպուլիստական 

գաղափարներով, ցանկանում էր հանրապետական ուժերին 

պաշտպանելու ճանապարհով ցույց տալ, որ Եգիպտոսը կարող է 

լինել տարածաշրջանի առաջատար պետությունը, իսկ ինքը՝ 

արաբական աշխարհի անվերապահ առաջնորդը: Նման 

ամբիցիաներ ուներ Մուհամմադ Ալին, ով Նասերի նման 

ցանկանում էր Եգիպտոսը դարձնել արդի պետություն՝ 

ուժեղացնելով պետության դիրքերը տարածաշրջանում: Սակայն 

եթե պատերազմի սկզբում Նասերը շատ ոգևորված էր և 

Եգիպտոսի միջամտությունը ներեմենական խնդիրներին 

                                                        
35 Այս մասին մանրամասն տե՛ս Malcolm H. Kerr, The Arab Cold War: Gamal 'Abd al-

Nasir and His Rivals, 1958-1970, 3rd ed. London: Oxford University Press, 1971. 

https://web.archive.org/web/20000609172134/http:/www.aub.edu.lb/themes/1999/Kerr/writings.html

դիտարկում էր արաբական համերաշխության և միասնության 

տեսանկյունից, ապա 1967 թ. արաբ-իսրայելական պատերազմից և 

արաբների կրած ծանր պարտությունից հետո Նասերը սկսեց 

Եմենից զորքերը դուրս բերելու գործընթացը՝ նահանջելով իր 

նախնական ձգտումներից:  

 Եմենական պատերազմում թե՛ Եգիպտոսի և թե՛ Սաուդյան 

Արաբիայի անհաջող փորձառությունը, որի հետևանքով մահացավ 

200000 եմենցի, և երկրին վիթխարի վնաս հասցվեց36, իրականում 

խարխլեց արաբական միասնության և համերաշխության հիմքերը: 

Պարզից էլ պարզ էր, որ ներքին խնդիրներից առավել, արաբական 

աշխարհին ամենից առաջ անհրաժեշտ էր համախմբել ուժերը՝ 

Իսրայելին դիմագրավելու համար:  

 Եմենի պատերազմը բացասական ազդեցություն ունեցավ 

Եգիպտոսի տնտեսության և հասարակական 

տրամադրությունների վրա՝ դառնալով հազարավոր եգիպտացի 

զինվորականների ու բարձրաստիճան սպաների զոհվելու 

պատճառ: Կարելի է ասել, որ Եգիպտոսի մասնակցությունը Եմենի 

պատերազմին Նասերի կողմից ինչ-որ իմաստով 

արկածախնդրություն էր՝ աննպատակահարմար այդ շրջանի 

Եգիպտոսի համար, որը շոշափելի վնաս հասցրեց Նասերի 

հեղինակությանը: Հատկանշական է, որ եգիպտական ռազմական 

պատմագրությունը Եմենի պատերազմը համարեց Եգիպտոսի 

Վիետնամը 37 : Պատմաբան Միքայել Օրենը՝ ԱՄՆ-ում Իսրայելի 

նախկին դեսպանը, Եգիպտոսի ռազմական արկածախնդրությունը 

                                                        
36  Orkabi Asher Avad, The International History of the Yemen Civil war, 1962-1968, 

https://dash.harvard.edu/bitstream/handle/1/12269828/Orkaby_gsas.harvard_0084L_11420.

pdf?sequence=1  
37 Aboul-Enein, Youssef , The Egyptian-Yemeni War, նշվ. աշխ.: 

Եմենում համարեց աղետալի և նույնպես համեմատեց ամերիկյան 

Վիետնամի հետ38:  

The article deals with the civil war in North Yemen, as well as Saudi-

Yemeni confrontation over Yemeni issue. The North Yemen Civil War was 

fought from 1962 to 1970 between royalist partisans of the Mutawakkilite 

Kingdom and republicans-supporters of the Yemen Arab Republic. Both 

Egypt and Saudi Arabia directly involved in the conflict. On the royalist 

side Saudi Arabia, Jordan, and Great Britain, USA as well, supplied 

military, financial, technical aid, while the republicans were supported by 

Egypt and were supplied warplanes from the Soviet Union. Both foreign 

irregular and conventional forces were involved. Egyptian President Gamal 

Abdel Nasser supported the republicans with as many as 70,000 Egyptian 

troops and weapons. A quick decisive victory in Yemen could help 

him recover leadership of the Arab world. Nasser also had his reputation as 

an anti-colonial and anti-royalist force. But after 1967 Arab-Israeli war and 

the defeat of the Arabs in Yemen Nasser began the process of bringing out 

troops. By the other hand, Saudi Arabia was troubled with growing 

influence of Egypt, development of Arab secular nationalism, and 

republican regimes. The civil war in Egypt damaged the credibility of Arab 

solidarity as a relevant ideology. Anyway, after a long war, the confronting 

                                                        
38 Oren, Michael B., Six Days of War: June 1967 and the Making of the Modern Middle 

East. Oxford: Oxford University Press. 2002, pp. 7–13, 39, 40. 

sides managed to come to terms. The war ended with the republicans’

victory. It has a tragic impact on the people of Yemen, and Saudi Arabia 

and Egypt, as well.  

Ключевые слова: революция,монархисты,республиканцы,гражданская

война, перемирие, блокада, соглашение, противостояние, племена, 

примирение. 

 

ВданнойстатьерассматриваютсягражданскаявойнавСеверном

Йемене и египтеско-саудовское противоборство вокруг Йеменского

вопроса.ВЙеменешлавооруженнаяборьбамеждуреспубликанцами

и монархистами. В борьбу непосредственно были вовлечены как

Египет, так и Саудовская Аравия. Египет и СССР

йеменскимреспубликанцамоказываливоенно-техническуюипрочую

помощь, аСаудовская Аравия,Иордания,СШАиВеликобритания – 

монархистам. 

Оказывая помощь республиканским силам Йемена, Насер

всячески пытался показать, что Египет является передовым

государствомрегиона,аон– лидеромарабскогомираизащитником

республиканскихдвижений. 

Однако после тяжелого поражения арабов в арабо-израильской

войне 1967г., Насер начал процесс вывода египетских войск из

Йемена. Важно отметить, что падение монархистского режима в

Йемене сильно беспокоило как Саудовскую Аравию, так и другие

арабскиемонархическиегосударства.СдругойстороныРиядвсякими 

способами желал не допустить прихода к власти в Йемене как

республиканцев, так и расширения влияния Египта с его ведущими

идеямиарабскогонационализма. 

Резюмируя вышеизложенное, следует подчеркнуть, что война в

Йемене стала серьезным ударом по арабскому единству и идеям

арабской солидарности. После долгих лет войны сторонам все же

удалосьнайти 

Война закончилась победой республиканцев. Она нанесла

большиематериальныеубыдкиилюдскиепотерикакнародуЙемена,

такипротивоборствующимсторонам. 

